
         六 語音e變化

1、 特殊語詞e影響

台語除去有聲調變化以外，iau-有語音e變化。Che 攏是chit-kua特殊e詞kah別種詞結合e時，頂下音互相影響e語音現象。特殊詞包括：〈仔〉〈號〉〈的〉等等。

華語ma-有語音變化e現象，親像，﹝這一邊兒﹞＝ㄓㄜ／ㄧ／ㄅㄧㄢ／ㄦ，e-變作→ ㄓㄟ ／ㄅㄧㄚㄦ，che ma-是包括語音e合併、脫落e現象，也是一種e語音變化。

     下面咱來看台語〈仔〉〈號〉〈的〉等字所引起-e音變例；
例１.  印仔 ──ｉｎ’ａ        →ｉｎ ｎａ      ﹝印章﹞

巷仔 ──ｈａｎｇ’ａ    →ｈａｎｇ ｇａ  ﹝巷子﹞

柑仔 ──ｋａｍ’ａ      →ｋａｍ ｍａ    ﹝橘子﹞

◇  竹仔 ──ｔｅｋ’ａ      →ｔｅｋ ｇａ    ﹝竹子﹞

◇  賊仔 ──ｃｈｈａｔ’ａ  →ｃｈｈａｔ ｌａ﹝賊子﹞

◇  盒仔 ──ａｐ ’ａ       →ａｐ ｂａ      ﹝盒子﹞

◇  此號 ──ｃｈｉｔ’ｈｏ  →ｃｈｉｔ ｌｏ  ﹝這種﹞

例２.  新的 ──ｓｉｎ’ｅ      →ｓｉｎ ｎｅ    ﹝新的﹞

紅的 ──ａｎｇ’ｅ      →ａｎｇ ｇｅ    ﹝紅的﹞

尖的 ──ｃｈｉａｍ ’ｅ →ｃｈｉａｍ ｍe ﹝尖的﹞

◇ 六個 ──ｌａｋ’ｅ      →ｌａｋ ｇｅ    ﹝六的﹞

◇ 此個 ──ｃｈｉｔ’ｅ    →ｃｈｉｔ ｌｅ  ﹝這個﹞

◇ 集的 ──ｃｈｉｐ’ｅ    →ｃｈｉｐ ｂｅ  ﹝集的﹞ 

 ★ Ti chia為-tioh避免復雜，除去入聲以外，聲調符號暫時攏ka省起來。

· chiah-e語詞攏是二音節詞。例１是〈仔〉〈號〉組合--e；例２是〈的〉〈個〉組合起來--e。

· 〔’ａ〕〔’ｈｏ〕〔’ｅ〕e記號→〔’〕是，隔開前後音避免混亂e界音符號。

· 有◇印e是〔ｐ．ｔ．ｋ〕收尾e入聲，所以 m-是第４聲to-是第８聲。

· ◇印以外e是鼻音〔ｍ．ｎ．ｎｇ〕組合e語詞。In-e變化現象kah入聲詞無仝。〔ｍ．ｎ．ｎｇ〕重復尾音，入聲詞e-變作濁音a-是邊音﹝lateral﹞。

· 例１第7語e﹝入聲﹞詞是，對〔ｈ〕變去〔ｌ〕音—e，是跳躍式e變化。

                二、語音lak-無去

台語iau-有一種語音脫落，無去e現象。仝款是因為語詞連接e時，上下音互相chin-來chin-去 e結果。 咱舉例來看：

    聽見講 ── thiaz  kiz  kong   →  thiaz ’iz  kong  ﹝聽說～﹞

三百五 ── saz   paq   go     →  saz ’a  go

﹝三百五十﹞

    與人講 ── ka  lang  kong     →  ka’ng  kong    

﹝告訴他人﹞

◇滑滑滑 ──kut  kut  kut     →  kut  ’lut  ’sut     ﹝非常滑﹞ 

 ★ Ti chia 也是暫時無記聲調符號，ka-na標示入聲。

         ★ Chit-４例中，變音最特別e是最後一句；後面兩個音節攏變，to-是兩個〔ｋ〕變作〔ｌ〕kah〔ｓ〕， 算是siong特殊e音變例。

· 第一語是聲母〔ｋ〕無去；第二語是〔ｐ〕無--去；第三語是〔l.a〕無--去；第四語是兩個〔ｋ〕無去，變作〔ｌ〕kah〔s〕。

· chiah-ni微小e語音變化，只有精確e拼音文字chiah e-tang記錄e-清楚，用漢字音譯比較的be-準確。

· 咱有講過，華語仝款也有語音脫落e例，可見chit-款語言現象，確實有I -e普世性。

